
उपविषय- काल एवं वाच्य,  क्रिया
[image: ]अधिगम प्रतिफल –
· काल एवं उसके भेदों की जानकारी छात्रों होंगी |
· छात्र वाक्यों को कालानुसार परिवर्तित करने योग्य होंगे  |
· छात्र वाच्य की परिभाषा जान सकेंगे |
· छात्र वाच्य के भेदों से परिचित होंगे |
· छात्र वाच्य परिवर्तन कर सकेंगे |
निर्देशात्मक सहायक सामग्री :-
https://www.youtube.com/channel/UCp11
https://www.goelbrothers.com
पाठ परिवर्धन 
काल का अर्थ होता है – समय। क्रिया के जिस रूप से कार्य के होने के समय का पता चले उसे काल कहते हैं। अथार्त कार्य – व्यापार के समय और उसकी पूर्ण और अपूर्ण अवस्था के ज्ञान के रूपांतरण को काल कहते हैं।
काल के उदाहरण :
(i) सुनील गीता पढ़ता है।
(ii) प्रदीप पढ़ रहा है।
(iii) रमेश कल दिल्ली जाएगा।
(iv) बच्चे खेल रहे हैं।
(v) मैंडम पढ़ा रही थीं।
(vi) वह खा रहा है।
काल के भेद :-
1. भूतकाल
2. वर्तमान काल
3. भविष्य कल
1. भूतकाल :-
भूतकाल का अर्थ होता है बिता हुआ। क्रिया के जिस रूप से बीते हुए समय का पता चले उसे भूतकाल कहते हैं। अथार्त जिस क्रिया से कार्य के समाप्त होने का पता चले उसे भूतकाल कहते हैं। इसकी पहचान वाक्यों के अंत में था , थे , थी आदि से होती है।
उदाहरण के लिए :-
(i) रमेश पटना गया था।
(ii) पहले मैं लखनऊ में पढ़ता था।
 2. वर्तमान काल :-
क्रिया के जिस रूप से यह पता चले की काम अभी हो रहा है उसे वर्तमान काल कहते हैं। अथार्त क्रिया के जिस रूप से समय का पता चले और क्रिया व्यापर का वर्तमान समय में पता चले उसे वर्तमान काल कहते हैं।
जिन वाक्यों के अंत में ता , ती , ते , है , हैं आते हैं वो वर्तमान काल कहलाता है। क्रियाओं के होने की निरन्तरता को वर्तमान काल कहते हैं।
जैसे :-
(i) राम अभी-अभी आया है।
(ii) वर्षा हो रही है।
(iii) राजू गाता है।
(iv) मोहन पढ़ रहा है।
3. भविष्य काल :-
क्रिया के जिस रूप से क्रिया के आने वाले समय में पूरा होने का पता चले उसे भविष्य काल कहते हैं। इससे आगे आने वाले समय का पता चलता है। जिन वाक्यों के अंत में गा , गे , गी आदि आते हैं वे भविष्य काल होते हैं।
जैसे :-
(i) मैं कल विद्यालय जाउँगा।
(ii) खाना कुछ देर में बन जायेगा।
Hindi Grammar
Vachy (Voice)वाच्य

वाच्य की परिभाषा
क्रिया के उस परिवर्तन को वाच्य कहते हैं, जिसके द्वारा इस बात का बोध होता है कि वाक्य के अन्तर्गत कर्ता, कर्म या भाव में से किसकी प्रधानता है।
दूसरे शब्दों में- क्रिया के जिस रूपान्तर से यह ज्ञात हो कि वाक्य में प्रयुक्त क्रिया का प्रधान विषय कर्ता, कर्म अथवा भाव है, उसे वाच्य कहते हैं।
[image: ]इनमें किसी के अनुसार क्रिया के पुरुष, वचन आदि आए हैं।
इस परिभाषा के अनुसार वाक्य में क्रिया के लिंग, वचन चाहे तो कर्ता के अनुसार होंगे अथवा कर्म के अनुसार अथवा भाव के अनुसार।


वाच्य के भेद
उपर्युक्त प्रयोगों के अनुसार वाच्य के तीन भेद हैं-
(1) कर्तृवाच्य (Active Voice)
(2) कर्मवाच्य (Passive Voice)
(3) भाववाच्य (Impersonal Voice)
(1) कर्तृवाच्य (Active Voice)- क्रिया के उस रूपान्तर को कर्तृवाच्य कहते हैं, जिससे वाक्य में कर्ता की प्रधानता का बोध हो।
सरल शब्दों में- क्रिया के जिस रूप में कर्ता प्रधान हो, उसे कर्तृवाच्य कहते हैं।
उदाहरण के लिए-
रमेश केला खाता है।
दिनेश पुस्तक पढ़ता है।
उक्त वाक्यों में कर्ता प्रधान है तथा उन्हीं के लिए 'खाता है' तथा 'पढ़ता है' क्रियाओं का विधान हुआ है, इसलिए यहाँ कर्तृवाच्य है।
(2) कर्मवाच्य (Passive Voice)- क्रिया के उस रूपान्तर को कर्मवाच्य कहते हैं, जिससे वाक्य में कर्म की प्रधानता का बोध हो।
सरल शब्दों में- क्रिया के जिस रूप में कर्म प्रधान हो, उसे कर्मवाच्य कहते हैं।
उदाहरण के लिए-
कवियों द्वारा कविताएँ लिखी गई।
रोगी को दवा दी गई।
उससे पुस्तक पढ़ी गई।
उक्त वाक्यों में कर्म प्रधान हैं तथा उन्हीं के लिए 'लिखी गई', 'दी गई' तथा 'पढ़ी गई' क्रियाओं का विधान हुआ है, अतः यहाँ कर्मवाच्य है।
यहाँ क्रियाएँ कर्ता के अनुसार रूपान्तररित न होकर कर्म के अनुसार परिवर्तित हुई हैं। यहाँ ध्यान देने योग्य बात यह है कि अँगरेजी की तरह हिन्दी में कर्ता के रहते हुए कर्मवाच्य का प्रयोग नहीं होता; जैसे- 'मैं दूध पीता हूँ' के स्थान पर 'मुझसे दूध पीया जाता है' लिखना गलत होगा। हाँ, निषेध के अर्थ में यह लिखा जा सकता है- मुझसे पत्र लिखा नहीं जाता; उससे पढ़ा नहीं जाता।
(3) भाववाच्य (Impersonal Voice)- क्रिया के उस रूपान्तर को भाववाच्य कहते हैं, जिससे वाक्य में क्रिया अथवा भाव की प्रधानता का बोध हो।
दूसरे शब्दों में- क्रिया के जिस रूप में न तो कर्ता की प्रधानता हो न कर्म की, बल्कि क्रिया का भाव ही प्रधान हो, वहाँ भाववाच्य होता है।
उदाहरण के लिए-
मोहन से टहला भी नहीं जाता।
मुझसे उठा नहीं जाता।
धूप में चला नहीं जाता।
                    .... क्रिया
क्रिया की परिभाषा
ऐसे शब्द जो हमें किसी काम के करने या होने का बोध कराते हैं, वे शब्द क्रिया कहलाते हैं।
जैसे: पढ़ना, लिखना, खाना, पीना, खेलना, सोना आदि।
क्रिया के उदाहरण:
· राकेश गाना गाता है।
· मोहन पुस्तक पढता है।
· मनोरमा नाचती है।
· मानव धीरे-धीरे चलता है।
· घोडा बहुत तेज़ दौड़ता है।
ऊपर दिए गए वाक्यों में गाता है, पढता है, नाचती है, दौड़ता है, चलता है आदि शब्द किसी काम के होने का बोध करा रहे हैं। अतः यह क्रिया कहलायेंगे।
· क्रिया हमें समय सीमा के बारे में संकेत देती है। क्रिया के रूप की वजह से हमें यह पता चलता है की कार्य वर्तमान में हुआ है, भूतकाल में हो चूका है या भविष्यकाल में होगा।
· क्रिया का निर्माण धातू से होता है। जब धातू में ना लगा दिया जाता है तब क्रिया बन जाती। क्रिया को संज्ञा और विशेषण से भी बनाया जाता है। क्रिया को सार्थक शब्दों के आठ भेदों में से एक माना जाता है।
क्रिया के भेद:
कर्म जाती तथा रचना के आधार पर क्रिया के भेद
कर्म जाती तथा रचना के आधार पर क्रिया के मुख्यतः दो भेद होते है :
1. अकर्मक क्रिया
2. सकर्मक क्रिया।
1. अकर्मक क्रिया
जिस क्रिया का फल कर्ता पर ही पड़ता है वह क्रिया अकर्मक क्रिया कहलाती हैं। इस क्रिया में कर्म का अभाव होता है। जैसे : श्याम पढता है।
इस वाक्य में पढने का फल श्याम पर ही पड़ रहा है। इसलिए पढता है अकर्मक क्रिया है। जिन क्रियाओं को कर्म की जरूरत नहीं पडती या जो क्रिया प्रश्न पूछने पर कोई उत्तर नहीं देती उन्हें अकर्मक क्रिया कहते हैं।
अकर्मक क्रिया के उदाहरण :
· राजेश दौड़ता है।
· सांप रेंगता है।
· पूजा हंसती है।
· मेघनाथ चिल्लाता है।
· रावण लजाता है।
· राम बचाता है।
जैसा कि आप ऊपर दिए गए उदाहरणों में देख सकते हैं कि दौड़ता हैं, रेंगता है, हंसती है, चिल्लाता है, बचाता है, आदि  वाक्यों में कर्म का अभाव है एवं क्रिया का फल करता पर ही पड़ रहा है। अतः यह उदाहरण अकर्मक क्रिया के अंतर्गत आयेंगे।
2. सकर्मक क्रिया
जिस क्रिया में कर्म का होना ज़रूरी होता है वह क्रिया सकर्मक क्रिया कहलाती है। इन क्रियाओं का असर कर्ता पर न पड़कर कर्म पर पड़ता है। सकर्मक अर्थात कर्म के साथ।
जैसे : विकास पानी पीता है। इसमें पीता है (क्रिया) का फल कर्ता पर ना पडके कर्म पानी पर पड़ रहा है। अतः यह सकर्मक क्रिया है।
सकर्मक क्रिया के उदाहरण :
· रमेश फल खाता है।
· सुदर्शन गाडी चलाता है।
· मैं बाइक चलाता हूँ।
· रमा सब्जी बनाती है।
· सुरेश सामान लाता है।

मूल्यांकन –
1. निम्नलिखित वाक्यों में से सकर्मक और अकर्मक क्रियाएं चुन कर लिखो
1.  बच्चा खाना खाता है|_____________________
2.  कुत्ता भौंक रहा है|________________________
3.  वह आज मंदिर नहीं जाएगा|________________
4.  लड़के पतंग उड़ा रहे हैं|____________________
5.  गाय चर रही है|_________________________
2.  निम्न वाक्यों में क्रियाओं को निर्देशानुसार काल में बदलकर दोबारा लिखिए-
1.  वह आ रहा है|      [ भूतकाल]
2.  वर्षा हो रही है|[ भविष्य काल]
3.  वह मुंबई जाएगा|[ वर्तमान काल]
4.  राहुल प्रतिदिन विद्यालय जाता है|[ भविष्य काल]
5.  नेहा गाना गा रही थी|[ वर्तमान काल]
6.  मोहन पड़ रहा है|[ भूतकाल]
3.  वाच्य को पहचान कर उनके नाम लिखिए|
1.  मुझसे दौड़ा नहीं जाता है|   ________________
2.  उसने गीत गाया था|     _________________
3.  विवेक ने चित्र बनाया था| ________________
4.  भारत द्वारा विश्व कप जीता गया| ___________
5.  लड़के परीक्षा देंगे|  _______________________
6.  रवि द्वारा पतंग उड़ाई जाती है|  _____________

